
Mawduucyada Laga Hadlayo: Dillaaca Qaamo-qashiirka
Sharaxaada arrinta:
Enter outbreak details here
Farriimo muhiim ah:
Qaamo-qashiirka ‘mumps’ waxaa lagu yaqaanaa dhabanada bararsan ee uu keeno. Tani waa mid ka dhalata qanjirada candhuufta oo barara. 
[bookmark: _GoBack]Fayras ayaa keena qaamo-qashiirka. 
Calaamadaha jirada waxaa ka mid ah xumad, madax xanuun, muruq xanuun, daal, nafsada cuntada loo hayo oo yaraata iyo in ay bararaan isla markaana jileec noqdaan qanjirada ku yaala dhabanada ama daanka hoostiisa ee hal ama labada dhinac. 
Dadka intooda badani si buuxda ayay uga soo kabtaan dhowr toddobaad gudahood. Dhibaatooyin caafimaad ayaa marmarka qaarkood dhasha, iyaga oo gaar ahaan ku yimaada dadka waaweyn.
Calaamadaha jirada sida waxay caadi ahaan soo muuqdaan 16–18 maalmood infekshanka ka dib laakiin waxay u dhaxayn karaan 12–25 maalmood. 
Dhibaatooyinka caafimaad waxaa ka mid noqon kara barar ku yimaada xiniinyaha, maskaxda, unugyada daboolaya maskaxda iyo xangulaha, ilma galeenka, iyo unugyada naasaha; iyo dhago la’aan. Xiniinyaha bararay inta badan ma keeno dhibaatooyin madhalaysnimo. 
Qaamo-qashiirku waa mid ku faafa candhuufta ama dheecaanka ka yimaada afka, sanka ama cunaha. Qof qaba xanuunku wuxuu ku faafin karaa marka uu: 
Qufacayo, hindhisayo ama hadlaya
Alaabta dadka la wadaagayo sida koobabka ama maacuunta wax lagu cuno la wadaago dadka kale
Taabanayo shay ama meel dusheeda isaga oo adeegsanaya gacmo aan la dhaqin markaas ka dibna ay dad kale taabtaan. 
Qaamo-qashiirku wuxuu faafi karaa inta lagu jiro 2 maalmood ka hor inta aanu bararku bilaabmin iyo maalinta 5 ka dib marka astaamuhu soo muuqdaan.
Tallaalka MMR wuxuu ka hortagi karaa qaamo-qashiirka. Carruurtu waa in ay qaataan hal qiyaasta “dose” oo ah tallaalka MMR marka ay jiraan 12–15 bilood. Carruurta jirta 4–6 sano waa in ay qaataan qiyaas ‘dose’ labaad. Dhammaan dhallinyada ku jirta dugsigu waa in ay sidoo kale qaataan laba qiyaasood “doses” oo ah tallaalka MMR. 
Tallaalada MMR ayaa boqolkiiba 88% ah kuwo wax tar leh marka qofku qaato laba qiyaasood “doses”. Tallaalada ayaa boqolkiiba 78% ah kuwo wax tar leh marka ay qaataan hal qiyaasta “dose”. Tani macnaheedu waa inay ka hortagaan tiro badan oo kiisas ah. Waxay sidoo kale ka dhigan yahay in xataa dadka la tallaalay ay jiran karaan. 
Sanado ka hor, ku dhawaad qof kasta waxaa ku dhacay qaamo-qashiir. Waxaa mahad leh tallaalka, qaamo-qashiirku hadda waa mid aad u yar Maraykanka. Si kastaba ha ahaatee, difaaca jirka ee qaamo-qashiirka ee laga helo tallaalka MMR hoos u dhac ayaa ku imaan kara marka wakhti la joogo, taasi oo ah sababta uu marmarka qaarkood uga dhex dillaaco ardayda kulliyadda iyo dugsiga sare. Inta lagu jiro dillaaca noocan ah, mas’uuliyiinta caafimaadku waxaa laga yaabaa in ku taliyaan hal qiyaas “dose” oo ah tallaalka.
Dadka waaweyn ee dhashay ka hor 1957-kii waxaa dhici karta in uu difaac jirkoodu u leeyahay qaamo-qashiirka iyaga oo cudurku hore ugu soo dhacay. 
Siyaabo kale oo looga hortago faafidda qaamo-qashiirka:
Guriga joog isla markaana wac daryeel bixiyahaaga caafimaadka haddii aad qabto calaamadaha qaamo-qashiirka. 
Gacmahaaga si joogto ah u dhaq. 
Qufaca iyo hindhisada ku dabool waxyaalaha wax lagu tirtiro ‘tissue’. Waxyaalaha wax lagu tirtiro ‘tissue’ tuur marka aad ka dhammeysato. 
Iska ilaali in aad dadka la wadaagto waxyaaabaha sida koobabka ama maacuunta wax lagu cuno. 
Si joogto ah jeermiska uga dil meelaha la taabtay dushooda. 

